
Shariah review of Childbirth Rituals in Rohi 
*

ABSTRACT: 
Every society followed some rituals and these rituals also change due to the social 

differences. In different societies, Seraiki Wasib of Rohi is one of them. This region 

has its own rituals and customs which are associated with different occasions such as 

birth, marriage, death and etc. One of these occasions is the birth of a child. What are 

the rituals and customs in Seraiki Waseeb of Rohi regarding birth and what is their 

shariah status? Are these Sunnah and permissible or illegitimate and forbidden? This 

article will highlight some prominent prevailing rituals along with the shariah 

discussion in detail. 

رسم ورواج وہ معاشرتی عمل ہے جو کسی بھی سماج کالازمی حصہ ہواکرتا ہے اور سماج کےاختلاف کی وجہ سے رسم ورواج بھی مختلف  

ہوتے ہیں کسی بھی معاشرے کے رسم ورواج میں اس معاشرے کی ثقافت اورتہذیب کاپہلوجھلک رہاہوتاہے ۔روہی کے رسوم ورواج میں بھی  

اورثقافت کی واضح جھلک  نظرآتی ہے ۔بنیادی طورپر یہ علاقہ ایک خاص کلچراورتہذیب کی آماجگاہ ہے جس نے اپنے  اس علاقے کی قدیم تہذیب  

آتی رہتی ہے  ورواج میں تبدیلی  رسم  کو سمویاہواہے،مرورِزمانہ کے ساتھ ساتھ  تاریخ  کی  قوم  اورمحنتی  ،جفاکش  ،ہمہ جہت  رنگارنگ  اندرایک 

تی ہیں اوربعض علاقوں میں ان میں ذرافرق پیداہوجاتاہے  لیکن جوہری تبدیلی نہیں آتی ،ماہرین لسانیات  ،بعض مقامات پر رسوم متروک ہوجا

اس کی  رواج میں بھی تھوڑابہت فرق آجاتاہے لیکن  رسوم  ہاں چونکہ ہر تین کلومیٹرپرزبان کے لب ولہجے میں فرق آتاجاتاہے اس لیے  کے 

کوشش کی گئی ہےکہ روہی کی رسوم ورواج کو ان کی اصل  ہیئت میں بیان کیا جائے جس کے لیے ادب سے  بنیادمیں فرق نہیں آتا ۔ اس مقالہ میں  

ہ منتقل ہوتی آرہی ہیں ،علاقہ روہی میں  

 

 ن
 سی
ب
چونکہ  راہنمائی کے ساتھ ساتھ اس علاقہ کے باسیوں سے ان رسومات بارے آگاہی لی گئی جو کہ سینہ 

کی زبان سرائیکی ہے اس لیے اس میں انہیں لوگوں کی رسومات سے بحث کی گئی ہے اوریہ رسومات ہی روہی   ریاستی لوگ آباد ہیں جن میں سے بیشتر

انسانی زندگی کے مختلف مواقع میں رسم ورواج آتے ہیں جیسے پیدائش ،شادی،وفات،وغیرہ کی رسومات ،ان مواقع میں    کی نمائندگی کرتی ہیں۔

 جن کی تفصیل درج ذیل ہے ۔ موقع پر روہی کے سرائیکی وسیب میں بہت سی رسوم ورواجات رائج ہیں  سے ایک موقع بچے کی پیدائش بھی ہے اس 

 گودبھرائی: 

شہری تمدن میں اسے پاؤں بھاراہونا بھی کہاجاتاہے((شادی کے بعد جب دلہن امید سے ہوتی ہے

پہلے اپنی ساس کو یہ بات بتاتی ہے اور پھر ساس دلہن کے میکے میں یہ خبر سناتی ہے ،دونوں گھروں  ایک خوش کن خبر سمجھا جاتا ہے دلہن سب سے  

 بچا جاسکے ۔میں مبارکباد کاتبادلہ ہوتاہے ،دلہن کامنہ میٹھا کیا جاتاہے اور عمومااس خبر کوتین چار ماہ تک پوشیدہ رکھا جاتاہے  تاکہ نظر ِبد سے

2

 

 باہر نہ نکلنا:   حاملہ کاچاند گرہن کے وق 

ر حاملہ دوران حمل اگر چاند یا سورج گرہن ہوجائے تووہ باہر نہیں نکلتی اور یہ اعتقاد رکھا جاتاہے کہ اس سے بچہ عیب دار پیدا ہوگا او 

اس پر سکتی سے عمل کیا جاتاہے عورت کو گھر میں بند کردیا جاتا ہے اوراس کو باہر نہیں نکلنے دیا جاتا۔ 

3

 

  پر رنگ پانی کھیلنا: بیٹے کی پیدائش 

،ایک خاص قسم  پانی کھیلنا" کہاجاتاہے  "رنگ  زبان میں  کی جاتی ہے جسے یہاں کی مقامی  رسم  ایک  بیٹے کی پیدائش کی صورت میں 

کارنگ لڑکے کے باپ اور چچا وغیرہ پر پھینکاجاتاہے ،پانی بھی پھینکاجاتاہے اور بہت زیادہ خوشی کااظہارکیا جاتاہے ۔ 

4

 

 چمڑاڈالنا: گلے میں  

بچے کے گلے میں اس کو نظر بد سے بچانے کے لیے گلے میں کوئی تعویز  ڈالاجاتاہے جو عموماچمڑے میں بند کیاجاتاہے ،اوربعض لوگ   

تعویز کے بغیر صرف چمڑےکاٹکڑابھی ڈال دیتے ہیں ۔ 

5

 

ی( 

ھ

 

پ لی ٹ

 و ٹی)
پ لہ

 

کی صورت میں کی پیدائش  رواج ہے کہ پہلے بچے  ہے  روہی کے بعض علاقوں میں  جاتی  اپنے میکے چلی  ماہ  ساتویں   عورت حمل کے 

  اورپہلے بچے کے پیدائش تک وہیں رہتی ہے ،اس دوران لڑکی کی والدہ اس کی جمیع ضروریات کی خیال رکھتی ہے ،اس کی خوراک کاخاص خیال رکھا

کھلایاجاتاہے،اس کی وہاں خوب خدمت ہوتی ہے اورآرام کابھر  جاتا ہے ،دیسی گھی سے بنی نرم چیزیں  کھلائی جاتی ہیں ،دودھ اورگھی سے بنا حلوہ بھی

پورموقع دیاجاتاہے۔ 

6

 

 گھٹی دینا: 

روہی کی دیہی علاقوں میں عمومایہ رواج ہے کہ جب بچہ پیداہوجاتاہے تواسے تحنیک کی جاتی ہےجسے مقامی زبان میں گھٹی لگاناکہتے ہیں 

جایا   یااپنی چبائی ہوئی کھجور  ،بچے کوخاندان کے بڑے بزرگ کے پاس لے  اپنا جوٹھادودھ  ہاتھ سے بچے کے منہ میں  اوروہ بزرگ اپنے  جاتاہے 

بنے  یاکھانے کی کوئی اورچیزمنہ میں ڈالتاہے ،اوریہ سمجھا جاتاہے کہ اس عمل سے بچے کی شخصیت پر اس بزرگ کااثرپڑے گااوربچہ نیک اورصالح  

گا۔

7

 

 مبارکباد اورتحائف دینا: 

پیدائش کی  توشہ بچے  میں  زمانے  ،کسی  ہے  جاتی  بانٹی  مٹھائی  میں  محلہ  اہل  اور  خاندان  میں  صورت  کی  طوربیٹے  خاص  بعد  کے   

جاتی   ،سسرال میں بھی مٹھائی بھیجی  ،نبھاتاہے  نائی کہاجاتاہے  زبان میں  خاص شخص جسے مقامی  کاایک  علاقہ  داری  ذمہ  ہے  بانٹاجاتاتھا،اوریہ 

 وغیرہ دیتے ہیں ۔اورجواباوہ اس نائی کو کوئی ہدیہ

8

 دائی کاموکھ لینا: 

"موکھ"کہتے ہیں اس اجرت یاگفٹ کوجو دائی کو پیدائش کے گیارھیوں دن دی جاتی ہےاس میں آٹا،چاول ،کپڑے ،تیل صابن اور  

چکر لگاتی رہتی ہے،جس میں وہ  نقد رقم دی جاتی ہے اور اسے موکھ دینا کہتے ہیں  ۔کیونکہ پیدائش کے بعد دائی دس گیارہ دن مسلسل زچہ کے پاس  

خاتون کی خدمت ،بچے کونہانا اور دھلانا کرتی ہے ۔ 

9

 

 چھٹی کرنا/نام رکھنا: 

پیدائش کے چھٹے روزقریبی رشتے دار جمع ہوتے ہیں اور بچے کانام رکھتے ہیں ،خالص روہی  کےلوگ عمومابچے کانام اپنے آباؤ اجداد کے 

ندہ رہے اور خیروبرکت بھی حاصل ہوجائے ،پیروں سے بھی نام رکھوایا جاتاہے اوراس کوسعادت سمجھا جاتا نام پر رکھتے ہیں ،تاکہ بڑوں کانام ز

ہے ،اس رسم میں بھی بچے کے منہ میں چمچ سے دودھ ڈالاجاتاہے ،مٹھائی بانٹی جاتی ہے ،اس رسم کو چھٹی کہتے ہیں۔ 

10

 

 آڈھنا/مالش کرنا: 

ئیں  نوزائیدہ بچوں کابہت خیال رکھتی ہیں ،چھوٹی موٹی بیماری میں ڈاکڑکی بجائے بڑی عورتوں  اسے رواج سمجھیں یاکچھ اورکہ روہی کی ما

اور دم دورکیے جاتے ہیں    ٹکے 

 
 

اور آزمائے ہوئے ٹ اس سے صحت بھی مل جاتی ہے اور بچے کی افزائش بھی   کو  حیرت انگیز طور پر بچوں،سے سنے 

 کڑی بچے کی روزانہ مالش بھی ہے جسے مقامی زبان میں "آڈھنا"کہتے ہیں ، نانی اماں یاکوئی بڑی  بہت اچھے طریقے سے ہوتی ہے ،اسی سلسلے کی ایک

کے    خاتون یہ کام سرانجام دیتی ہے ،بچے کو ایک خاص زاویے پرلٹاکر زورسے تیل کی مالش کی جاتی ہے اورپھر گرم پانی سے نہلاکر ایک خاص قسم

بچہ ہاتھ پاؤں چلانے سے ڈر نہ جائے اور اس کپڑے کابھی ایک خاص نام ہے جسے "بندھنا کہتے ہیں"۔ کپڑے سے بچے کو باندھ دیا جاتاہے تاکہ  

11

 

ھ بنانااورچھری رکھنا۔ 
چ ل

 

ا ء خصوصاسراور ناک پرخصوصی توجہ دی جاتی ہے ،ایک خاص مدت تک ماں روزانہ بچے کے ماتھے پرہاتھ رکھ کردباتی  

 

ض
ع
بچے کے ا

نا تاکہ  کو کھینچتی ہے  ،ناک  کااندیشہ  ہے  کاسرخراب ہونے  اس سے بچے  کہ  پلانا معیوب سمجھاجاتاہے  کودودھ  لمبا ہوچپٹانہ ہو،لیٹ کربچے  ک 

ھ جس کی تین ٹانگیں بھی ہوتی ہیں اوراس کو لٹاکررکھ دیاجاتاہے ا
چ ل
ور اس  ہوتاہے ،اس کام کے لیے بچے کے سونے کی جگہ پر لوہے یامٹی کی گول 

ڈال دیاجاتاہے تاکہ مچھر مکھی سے بچہ محفوظ   گول دائرے میں بچے کے سرکورکھا اوپر ایک کپڑا بھی  اور پھر اس کے  ھ کہتے ہیں 
چ ل
جاتاہے جسے 

  رہے اور کپڑابچے کے منہ کو بھی نہ چھوئے،اوربچہ آرام وسکون سے سوتارہے،بچے کے بسترپر چالیس دن تک لوہے کی کوئی چیز چھری وغیرہ رکھ 

 عقیدہ رکھا جاتاہے کہ اس سے بچے کی جنا ت وغیرہ سے حفاظت رہتی ہے۔ جاتی ہے اوراس کے پس منظر میں یہ

12

 

 ڈھولنا ڈالنا: 

استعمال  ہیں  "ڈھولنا"کہتے  کابناہوجسے  ساچاندی  یاگول  کی تختی  چاندی  لیے  کے  ،اس  ہے  رواج  عام  ڈالنا  کے گلے میں تعویز  بچے 

کو گفٹ میں بچے  ،عمومایہ  ہوتاہے  کابھی  ڈھولناسونے  ،یہ  میں  کیاجاتاہے  ہوتووہ چمڑے  کامہیانہ  یاسونے  چاندی  پاس  کے  ،اگرکسی  جاتاہے  دیا   

تعویزڈال کرگلے میں ڈال دیا جاتاہے۔ 

13

 ن ہ: 
چ لہ
 گیارہواں اور

زچہ بچے کی پیدائش کے گیارہ دن بعد غسل کرتی ہے اس گیارہ نہاناکہتے ہیں ،اس کے بعد وہ گھر کے چھوٹے موٹے کام کاج شروع 

،اس موقع پرعموماکوئی میٹھی چیز یاشربت  کردیتی ہے ،چالیس دن    ن ہ نہانا کہاجاتاہے 
چ لہ وہ نفاس سے پاک ہوکرغسل کرتی ہے تواسے  بعد جب 

بناکرمحلہ کی عورتوں میں تقسیم کیاجاتاہے۔

14

 

ے یاجھولے میں ڈالنا: 
ھ
گ

 

 ن
پ ی

 بچے کو

،ترکھان   ہیں  جاتے  بنائے  خوبصورت  بہت  جھولے  کے  بچوں  میں  رنگ  روہی  پھراسے  جھولابناتاہے  خوبصورت  خودبخودنہایت 

ن لہ  
ھ

 

ت

کرتاہے اوربنتاہے اورپھربڑے شوق سے بچے کے گھر پیش کرکے مبارکبادی وصول کرتاہے ۔گھروں میں مائیں بھی جھولے بناتی ہیں ایک 

وں پر رسیاں باندھ کرچارپائی پرباندھ  لے کراس کے دونوں سروں میں سخت قسم کی لکڑی پھنسا کرباندھ دی جاتی ہے اور پھران لکڑیوں کے سر

جاتی ہے   دیاجاتاہے اوریہ جھولا بچے کے سر کے لیے بہت مفید ہوتاہے ،اسی طرح چارپائی پر دوپٹہ باندھ کربھی جھولابنایاجاتاہے ،بچے کو لوری دی

،مائیں کام کاج بھی کرتی رہتی ہیں اور بچے  کے جھولے کو ہلاتی بھی رہتی ہیں۔ 

15

 

 /ختنہ کرنا: طہوربٹھانا 

ختنہ شعار اسلام اور سنت انبیاء علیہم السلام ہے ،یہ ایک فطری عمل ہے عموما شہروں میں بچے کی پیدائش کے فورا بعد ہی ہسپتال میں 

  ی کانام دیا جاتا ہے، ختنہ کردیا جاتا ہے اس  کے لیے باقاعدہ کوئی اہتمام نہیں کیا جاتا البتہ روہی کے بعض علاقوں میں بچے کے ختنے کو  باقاعدہ شاد

 ہے،دعوت نامے بھیجے جاتے ہیں باقاعدہ دعوت کااہتمام کیاجاتاہے رشتہ داروں کو مدعوکیاجاتاہے اورختنہ کرنے کے لیے پرھائیں کو بلایاجاتا

 کیے جاتے ہیں ،ویلیں  بچے کوایک مخصوص لباس پہنا کرخاص طورپر بنے ہوئے مٹی کی پرات میں بٹھا دیا جاتاہے ،ڈھول کی تھاپ پر بچے کے ختنے

دینا   نسری  میں  زبان  کی  روہی   ہیں،جسے  جاتے  دیے  وتحائف  ہدایا  سے  طرف  کی  داروں  رشتہ  کے  بچے  ہیں  جاتے  ہیں،پیسےپھینکے  جاتی  دی 

کہاجاتاہے۔

16

 

 جھنڈ اتارنا/بال اتارنا: 

یک چٹیاچھوڑ دیتے ہیں اسے کاٹنے سے اجتناب  بچے کے بال اتارنے کی رسم کو جھنڈ اتارنا کہا جاتاہے ،لوگ بچے کی سر پر بالوں کی ا 

 وغیرہ دیتے  برتتے ہیں اورپھر لوگ یہ بال اتارنے کے لیے درباروں پر جاتے ہیں وہاں دربار پر کوئی جانور ذبح کرتے ہیں اور دربار کے مجاور کو پیسے

اتار لی جاتی ہے۔  ہیں  اور بعض اس کے لیے کوئی اہتما م نہیں کرتے اورساتویں دن نائی کو بلا کرجھنڈ

17

 

 قرآن وسنت کی روشنی میں رسومات کاشرعی جائزہ 

اسلام فطرت کادین ہے ،اللہ سبحانہ وتعالی نےاس دین کے ماننے والوں کے لیے فطر ت کے عین مطابق اس دین میں بہت آسانیاں  

 گیاہے ،سورۃ البقرہ میں ارشاد باری تعالی ہے : پیدافرمائی ہیں قرآن کریم اوراحادیث طیبہ میں کئی مقامات پر ان آسانیوں کو بیان کیا

یْ  ذْنا اِّنْ نٰاسِّ اخِّ تُؤا بٰاناالَا باتْؕ را ا اكْتاسا ا ما عالایهْا باتْ وا سا كا ا اما ا اؕلَا ها وُسْعا ُ نافْسًااِّلَٰا الِّٰفُ الٰلّه ا  لَا یكُ ما لْ عالاینْاا اِّصْرًا كا مِّْ تَا لَا بٰانااوا اْناارا لتْاهٗ ناا ااوْ ااخْطا ا حَا
اعْفُ عانٰاا  اقاۃا لاناا بِّهٖ وا ا لَا طا لنْاا ما امِّٰ تَُ لَا بٰاناا وا نْ قابْلِّناارا ینْا مِّ رْلاناا ٙ  عالَا الٰاذِّ اغْفِّ ناا  ٙ  وا ْ ارْحَا ینْا  ٙ  وا رِّ فِّ انْصُرْنااعالَا القْاوْمِّ الكْه نا فا وْلَه  18اانْتا ما

اللہ کسی بھی شخص کو اس کی وسعت سے زیادہ ذمہ داری نہیں سونپتا، اس کو فائدہ بھی اسی کام سے ہوگا جو وہ اپنے ارادے   ترجمہ:

 ارادے سے کرے۔ )مسلمانو اللہ سے یہ دعا کیا کرو کہ( اے ہمارے پروردگار اگر ہم سے  سے کرے، اور نقصان بھی اسی کام سے ہوگا جو اپنے

۔ اور اے ہمارے پروردگار ہم پر اس طرح کا بوجھ نہ ڈالیے جیسا آپ نے ہم سے پہلے لوگو

 

ں کوئی بھول چوک ہوجائے تو ہماری گرفت نہ فرمای 

، ہمیں بخش  پر ڈالا تھا۔ اور اے ہمارے پروردگار ہم پر ایسا بوجھ

 

 نہ ڈالیے جسے اٹھانے کی ہم میں طاق نہ ہو، اور ہماری خطاؤں سے درگزر فرمای 

۔"

 

۔ آپ ہی ہمارے حامی و ناصر ہیں، اس لیے کافر لوگوں کے مقابلے میں ہمیں نصرت عطا فرمای 

 

 دیجیے اور ہم پر رحم فرمای 

اغُوتِّ لَا  اسی سور ت میں ایک اور مقام پر ارشادباری تعالی ہے: نْ یاكْفُرْ بِّالطٰا ما يِّٰ فا نا الْغا شْدُ مِّ ا الرُٰ ینِّ قادْ تابايّٰا اها فِِّ الدِّٰ نْ   إِّكْرا یؤُْمِّ وا
یعٌ عالِّیمٌ  ِّ ُ سَا الٰلّا ا وا ا اما لَا صا قَا لَا انْفِّ ةِّ الْوُثْ كا بِّالعُْرْوا قادِّ اسْتامْسا ِّ فا 19بِّالٰلّا

 

کا راستہ گمراہی سے ممتاز ہو کر واضح ہوچکا ترجمہ: ، اس کے بعد جو شخص  دین کے معاملے میں کوئی زبردستی نہیں ہے، ہدایت 

والا، سب    طاغوت کا انکار کر کے اللہ پر ایمان لے آئے گا، اس نے ایک مضبوط کنڈا تھام لیا جس کے ٹوٹنے کا کوئی امکان نہیں، اور اللہ خوب سننے

 کچھ جاننے والا ہے۔ 

رضی اللہ تعالی عنہ جناب نبی کریم صلی اللہ علیہ وسلم کاارشادنقل کرتے ہیں ،آپصلى الله عليه وسلم نے   حدیث مبارکہ میں  حضرت ابوھریرۃ

و، جہاں فرمایا: "بیشک دین آسان ہے، جو شخص دین میں سختی اختیار کرے گا تو دین اس پر غالب آ جائے گا۔ چنانچہ اپنے عمل میں راستگی اختیار کر

اور صبح و شام اور کسی قدر رات میں )عبادت سے( مدد حاصل کرو۔ ایک اور روایت میں ہے کہ ”تم کو   تک ممکن ہو میانہ روی برتو اور خوش ہو جاؤ،

کرو منزل   چاہیے کہ درستی کے ساتھ عمل کرو اور میانہ روی اختیار کرو۔ صبح اور شام، اسی طرح رات کو ذرا سا چل لیا کرو اور اعتدال کے ساتھ چلا

مقصود کو پہنچ جاؤ گے۔" 

20

 

کریم کی مذکورہ آیات اور حدیث طیبہ ہمیں دین اسلام کے سہل اورآسان ہونے کو واضح بتلارہی ہیں ،انسان اس کائنات رنگ  قرآن  

س ہوجائے گی کہ اللہ سبحانہ وتعالی نے اس    کیلئےوبومیں ادنی بھی غورکرلے تواس  

م

 

لش

اس دنیا کے نظام کو کس طرح آسان   کیلئےیہ بات اظہر من ا

ن کی خدمت میں لگادیا،ذراغورکریں ہواانسانی ضروت  میں سب سے اہم چیز ہے کوئی بھی نفس اس کے بغیر زندہ نہیں رہ سکتاہے  بنایا اورپھر انسا

  لیکن اللہ نے اس کو ہر نفس کے لیے آسان سہل الوصل بنا دیا ہر ذی روح ہوا کو استعمال کرسکتی ہے اور آزادی سے سانس لے سکتی ہے،دوسری 

مہیا ہونے والابنا دیا،انسان تھوڑی سی مشقت کرے تو   کیلئےپانی ہے یہ بھی ہرجاندار کے لیے ضروری ہے اس کو بھی عام اورہرایک اہم اوربڑی چیز 

انسان کو     کیلئےاسے پانی مل جاتاہے،تیسری بنیادی ضرورت کھانا ہے  کھانے کے بغیر انسان کچھ زیادہ دیر زندہ رہ سکتا ہے اس لیے اس کے حصول  

اس میں  تھوڑی   ،اسی طرح دین اسلام میں بھی یہ طریقہ کارفرماہے کہ  کو یہ حاصل ہوتاہے  انسان  اورپھرجاکر  دوڑ دھوپ کرنا پڑتی ہے  بہت 

راس معاملہ  جوامور ضروری ہیں ان کی انجام دہی کے لیے اور جو نواہی ہیں ان سے بچنے کے بعد کچھ امور مباح ہیں جن کو انسانی مزاج پر چھوڑ دیا او 

 زیادہ سختی سے کام نہیں لیا ،اور ہر انسان کو اتنی آزادی کہ وہ اپنے معروضی حالات کی بنیاد پر ان مباح امور کو انجام دے سکے۔  میں

 عرب معاشرہ چونکہ روایت پسند تھا اس کواپنے رسوم ورواج سے جذباتی لگاؤتھا اس لیے اسلام نے اس سما ج کی اس خصلت کی رعایت 

م رسوم وراج کو بیک جنبش قلم ختم نہیں کیا بلکہ یہ دیکھا گیا کہ جو رسم اسلام کی بنیادی احکام  سے متصادم نہیں تھی اور اس سے کی اور آتے ہی تما

   بلکہ بعض اسلام کے کسی رکن کی خلاف ورزی لازم نہیں آرہی تھی تواس کو اپنے حال پرچھوڑ دیا  اگر کسی نے اس کو اپنا یا تو اس پراعتراض نہیں کیا 

جگہ تحسین بھی کی جیسا کہ کتب میں یہ بات موجود ہے کہ عرب معاشرے میں شادی کے موقع پر کپڑوں پر خوشبو دار رنگ چھڑکتے تھے ،ایک 

باد دی اور ولیمہ کا حک  اوران کے کپڑوں پرنشانات تھے توآپ صلی اللہ علیہ وسلم نے ان کو مبارک    دیا لیکن  صحابی نے ایسی خوشبو لگائی ہوئی تھی 

خوشبو لگانے سے منع نہیں فرمایا، 

21

عرب کے رواج میں نکاح کے موقع پر چھوہارے بکھیرنا ثابت ہے ،دورخلافت راشدہ میں مجمع میں چھوہارے  

بکھیرنا ثابت ہے۔ 

22

  عربوں کے قدیم طریقہ حکمرانی کو برقرار رکھا گیا،ان کے سرداری نظام کو بحال رکھا گیا،خرید وفروخت ،شادی بیاہ ،زراعت

فتح ہوا آپ نے    رضی اللہ عنہ کےدور میں جب عراق غرض ہر شعبہ زندگی میں جو جو مثبت اور تعمیری پہلو تھےا ن کو برقرار رکھا گیا،حضرت عمر

گ عراق میں کس طرح حکومت کرتے تھے اورپھر تھوڑی اصلاح کے بعد ان کے  وہاں کے دوزمیند اروں کوبلا کران سے استفسار کیا کہ عجمی لو

اور تصادم پیدا ہواس سے بالکل ختم کردیا جیسے شراب نوشی ،لڑکیوں   کی زندہ نظام کو چلنے دیا۔البتہ  جن  رسوم ورواج کااسلامی احکام سے ٹکراؤ 

اصلاح کی جیسے عرب میں دستورتھا کہ بچوں کے نام بتوں کے ناموں پر رکھاکرتے  درگوری ،بتوں کی پوجاوغیرہ اورکئی امور ایسے بھے تھے جن کی  

 ن فارسیتھے رسول اللہ صلی اللہ علیہ وسلم نے ان کو تبدیل کیا اورمتعددصحابہ کرام رضی اللہ تعالی عنہم کے ناموں کو تبدیل فرمایا حضرت سلما

 عنہ کانام مابہ تھا آپ صلی اللہ علیہ وسلم نے بدل دیا اور سلمان رکھا۔ رضی اللہ

23

 

بہرحال ایسے رسوم ورواج جو شریعت کی روح کے خلاف اور احکام شریعت سے متصادم ہوں ان سے منع کیاگیا اور جو امورشریعت  

کرے توبھی کوئی حرج نہ ہو۔اسلامی قانون میں کسی بھی سماج کے   سے متصادم نہ ہوں ان کو مباح رکھا گیاکہ اگرکوئی کرلے گناہ نہ ہواورکوئی نہ

عرف کو بہت اہمیت حاصل ہے فقہ کے کئی مسائل اسی عرف پرمبنی ہوتے ہیں کہ اس علاقے میں یہ چیز کیس حیثیت سے رائج ہے اور لوگ اس  

بتداء میں دیکھا جائی تو یہی عرف یاکوئی مصلحت ہوگی لیکن  بارے میں کیارائے رکھتے ہیں،لوگوں کی آراء کاخاص خیال رکھا جاتاہے ۔رسومات کی ا

اوروہ رسوم ممنوعات میں شامل ہوجاتے   افراط تفریط شامل ہوجاتی ہےا وربہت سارے قبائح شامل ہوجاتے ہیں  مرورزمانہ کے ساتھ اس میں 

 ہیں۔آئندہ سطورمیں روہی کی انہیں رسوم کاجائز ہ لیاجائے گا۔ 

 اورپیدائش کی خوشی منانے کاحک: حاملہ ہونے 

کی   انسان  ہر  ،اس لیے شادی کے بعد  کاباعث بھی ہے  بقا  اضافےاور  انسانی میں  ،یہ نسل  وتعالی کی عظیم نعمت ہے  اللہ سبحانہ  اولاد 

 خواہش ہوتی ہے کہ اسے اللہ سبحانہ اس نعمت سے سرفراز فرمائیں،قرآن کریم میں ارشاد باری تعالی ہے: 

الُ وا  نْیاا "االْْا ینْاۃُ الْْایهوةِّ الدُٰ  ۔ مال واولاد دنیوی زندگی کی زینت ہیں۔24"  ۰البْانُوْنا زِّ
اور  اولاد کے بغیر انسان   ادھوراہوتاہے ،زندگی کی رعنائیاں ،رنگینیاں اولاد ہی سے وابستہ ہیں ،جس گھر میں بچے نہ ہوں وہاں اداسی 

وحشت  رقص کرتی  ہے،انسانی مزاج کے اعتدال پر رہنے میں بھی اولاد کے ہونے کا بڑادخل ہے،اسی لیےاس نعت کی طلب اللہ کے برگذیدہ 

 شخص نے بھی طلب کی۔ بندوں نے بھی کی اورہر نیک فطرت  

اولاد انسان کی   ،اورویسے بھی نیک  اوردعائیں مانگنا بھی مذکورہے  قرآن کریم حضرات انبیاء کرام علیہم السلام کااولاد کی خواہش کرنا 

وتعالی کاشکر   اللہ سبحانہ  کی خوشی منانا درحقیقت  اس نعمت کے حصول  اس لیے  ذخیرہ بنتی ہے  اخروی زندگی کے لیے  اور  اور  دنیوی  اداکرنا ہے 

 : شکراداکرنا اس منعم حقیقی کاحق ہے۔قرآن کریم کی سورت ابراہیم میں اللہ سبحانہ وتعالی کاارشادہے

یدٌْ   دِّ ابِّىْلاشا ذا اِّنٰاعا رْتُُْ فا لائِّنكْا نٰاكُمْْۖوا یدْا ازِّ لَا رْتُُْ كا بكُُٰمْ لائِّنْ شا اِّذْتاااذٰا نارا  25" "وا
،اور اگر ناشکری کرو گے تو میرا عذاب البتہ  اور جب سنا دیا تمہارے رب نے اگر احسان مانو گے تو ا ترجمہ: ور بھی دوں گا تم کو 

 ۔ سخت ہے 

مذکورہ بالا تفصیل سے یہ بات سمجھ میں آتی ہے کہ بچے کی پیدائش کی خبرپرخوش ہونا،مبارک باد دینایہ بھی جائز ہے اور سنت انبیاء 

 ارشادباری ہے: کرام ہے جیسا کہ قرآن کریم میں حضرت زکریا ؑ کے بارے میں  

رُکا بِّیاحْیا  انٰا الٰلّا یبُاشِّٰ ابِّ أ حْرا لَِّٰ فِِّ الِّْْ هُوا قاائِّمٌ یصُا ۃُ وا ئِّکا تْهُ الْْالَا ناادا "  "فا ِّيّا الِّْ نا الصٰا نابِّیاًٰ مِّٰ صُورًا وا حا یِّٰدًا وا سا نا الٰلِّّ وا ۃٍ مِّٰ قًا بِّكالِّما دِّٰ  26مُصا
ا ترجمہ: ٰی کیجو  پھر اس کو آواز دی فرشتوں نے جب وہ کھڑے تھے نماز میں حجرے کے اندر کہ 

حٹ 
 
ت

و  خوشخبری دیتا ہے 
 ھک
ج

 

ت

للہ 

 ۔ گواہی دے گا اللہ کے ایک حک کیاور سردار ہو گا اور عورت کے پاس نہ جائے گا اور نبی ہو گا صالحین سے

 علیہ السلام کو جب بیٹے کی خوشخبری دی گئی تو فرمایا:  اسی طرح حضرت ابراھیم

لِّـیمٍْ  همٍ حا رْنهہُ بِّغُل باشٰا 27" "فا
 ۔چنانچہ ہم نے انہیں ایک بردبارلڑکے کی خوشخبری سنائی 
 ہے البتہ اس بات کادھیان ضروری ہے کہ یہ نہ ان آیات کریمہ یہ معلوم ہواکہ بیٹے کی پیدائش پر خوش ہونا اور مبارکباد دینا منع نہیں

د نہ  باد  اس کی مبارکب  اور  اور کبیدہ خاطر ہوا جائے  پر رنجیدہ  اور بیٹی کی پیدائش  کااظہارکیا جائے  تو خوشی  پر  یہ  ہوکہ بیٹے کی پیدائش  ی جائے 

 نہ وتعالی کاارشاد ہے: جاہلیت کاطرز ہے ،اوراسلام نے اس کو کبھی پسند نہیں کیا ۔قرآن کریم میں اللہ سبحا

یمٌ  ظِّ هُوا كا ا وا دًٰ جْهُهُ مُسْوا لٰا وا دُهُم بِّالْْنُثاىه ظا احا را أ ا بشُِّٰ إِّذا  28" "وا
 ایک اور آیت کریمہ میں فرمایا: 

كُورا  اء الذُٰ ان یاشا بُ لِّْ یاها اء إِّنااثًا وا نْ یاشا ا بُ لِّْ اء یاها ا یاشا ْلقُُ ما الْارْضِّ يَا اتِّ وا اوا ما ِّ مُلكُْ السٰا ٰا  29" "للِّّ
"ولَینبغی للرجل ان یهنئ بالبنت فقط بل یهنئ بهما،اویترک التهنئۃ بہمالیتخلص من نے  میں فرمایا: حافظ ابن القیم

30سنۃ الجاہلیۃ فان کثیرامنہم کانوایهنئون بالَبن وبوفات البنت دون  ولَدتہا"
 

دونوں کی پیدائش پر مبارکباد دے صرف  بیٹے کی مبارکباد پراکتفا درست نہیں ہے   ترجمہ: اور بیٹی  وہ بیٹے  انسان کو چاہیے کہ 

 ۔ ،تاکہ جاہلیت کے چلن سے بچا جاسکے کیونکہ جاہلیت میں  لوگ بیٹے کی ولادت پر اورلڑکی کی وفات پر خوش ہوتے تھے 

احادیث طیبہ میں بھی بیٹیوں کی ولادت اوران کی پرورش کے بہت فضائل بیان کیے گئے ہیں،جیسا کہ  رسول اللہ صلی اللہ علیہ وسلم کی 

ںن ا  تین  رضی اللہ عنہ سے ایک حدیث مروی ہے کہ نبی اکرم صلی الله علیہ وسلم نے ارشاد فرمایا: جس شخص کی تین بیٹیا  حضرت ابو سعید خدری 

ان کے جو حقوق شریعت نے مقرر   ) یعنی  ان کے ساتھ بہت اچھے طریقے سے زندگی گزارے  وہ  اور  دو بہنیں ہوں  دو بیٹیاںن ا   بہنیں ہوںن ا  

ادائیگی کے   اور ان کے حقوق کی   ) والا معاملہ کرے، ان کے ساتھ اچھا برتاؤ کرے  اور سلوک  ادا کرے، ان کے ساتھ احسان  وہ  فرمائے ہیں 

 میں الله تعالیٰ سے ڈرتا رہے تو الله تعالیٰ اس کی بدولت اس کو جنت میں داخل فرمائیں گے۔  سلسلہ

31

 

کے ارشاد فرمانے    صلى الله عليه وسلم ضی اللہ عنہ سے بھی مروی ہے، مگر اس میں اتنا اضافہ ہے کہ آپ  اسی مضمون کی حدیث حضرت ابوہریرہر

نے ارشاد فرمایا: جو شخص ایک بیٹی کی اسی    صلى الله عليه وسلم پر کسی نے سوال کیا کہ اگر کسی کی ایک بیٹی ہو ) تو کیا وہ اس ثواب عظیم سے محروم رہے گا؟( آپ  

گا، اس کے لیے بھی جنت ہے ۔  طرح پرورش کرے 

32

اورحدیث میں حضرت عائشہ راکرم    ایک  الله عنہا فرماتی ہیں کہ حضو  نے    صلى الله عليه وسلم رضی 
 جہنم  ارشاد فرمایا: جس شخص پر لڑکیوں کی پرورش اور دیکھ بھال کی ذمہ داری ہو اور وہ اس کو صبر وتحمل سے انجام دے تو یہ لڑکیاں اس کے لیے

سے آڑ بن جائیں گی۔  

33

 

اور وہ ان کی   صلى الله عليه وسلم  عنہ سے روایت ہے کہ نبی اکرم  رضی اللہ  حضرت انس نے ارشاد فرمایا ہے: جس شخص کی دو یا تین بیٹیاں ہوں 

اچھے انداز سے پرورش کرے)اور جب شادی کے قابل ہو جائیں تو ان کی شادی کردے( تو میں اور وہ شخص جنت میں اس طرح داخل ہوں گے  

جس طرح یہ دونوں انگلیاں ملی ہوئی ہیں ۔ 

34

 

رضی اللہ عنہا فرماتی ہیں کہ ایک خاتون میرے پاس آئی، جس کے ساتھ اس کی دو لڑکیاں تھیں، اس خاتون نے مجھ   حضرت عائشہ

سے کچھ سوال کیا، اس وق میرے پاس سوائے ایک کھجور کے اور کچھ نہیں تھا، وہ کھجور میں نے اس عورت کو دے دی، اس الله کی بندی نے  

س کے  اس کھجور کے دو ٹکڑے کیے اور ایک ایک ٹکڑا دونوں بچیوں کے ہاتھ پر رکھ دیا، خود کچھ نہیں کھایا،حالاں کہ خود اسے بھی ضرورت تھی، ا

وہ خاتون بچیوں کو لے کر چلی گئی۔ تھوری دیر کے بعد حضور اکرم   اور ایک کھجور کے   صلى الله عليه وسلم بعد  اس خاتون کے آنے  تشریف لائے تو میں نے 

  کرکے بچیوں کو دینے کا پورا واقعہ سنایا۔ آپ نے ارشاد فرمایا: جس کو دو بچیوں کی پرورش کرنے کا موقع ملے اور وہ ان کے ساتھ شفقت کا   دوٹکرے

معاملہ کرے تو وہ بچیاں اس کو جہنم سے بچانے کے لیے آڑ بن جائیں گی۔  

35

مذکورہ احادیث سے معلوم ہوا کہ لڑکیوں کی شریعت اسلامیہ کے  

بق تعلیم وتربیت اور پھر ان کی شادی کرنے پر الله تعالیٰ کی طرف سے تین فضیلتیں حاصل ہوں گی،ایک :جہنم سے چھٹکارا،دوم:جنت میں  مطا

 کے ساتھ جنت میں ہم راہی۔  صلى الله عليه وسلم داخلہ،سوم: حضور اکرم  

آپ کو سب سے محبت تھی کی چاربیٹیاں تھیں اور    صلى الله عليه وسلم کا طرز عمل ہمارے لیے مشعل راہ ہے ،آپ    صلى الله عليه وسلم اس معاملے میں نبی کریم  

بالخصوص سیدہ فاطمۃ الزہرارضی اللہ تعالی عنہا سے محبت اور ان سے کریمانہ برتاؤکے واقعات سے کتب احادیث بھری ہوئی ہیں،ہمیں ان سے  

   سیکھنا اورسبق حاصل کرنا چاہیے۔

 نے اپنے بیٹے حضرت ا براھیم رضی اللہ عنہ کی    صلى الله عليه وسلم بچے کی پیدائش پر مبارکباد اورمٹھائی وغیرہ دینا جائز اورثابت ہے ،رسول اللہ  

اور مبارکب   ابورافع رضی اللہ عنہ خوشی میں ایک غلام ہدیہ دیا،بچے کی پیدائش پر خوش ہونا  دینا  پیدائش پر مبارکباد دینے والے صحابی حضرت 

  خوشی کااظہار ہے اور اس بارے میں قرآنی آیت ہمیں راہ عمل دکھا رہی ہے :درحقیقت

عُوْنا  مْا ا یَا ٰا یْرٌ مِّٰ حُوْاؕهُوا خا لیْافْرا لِّكا فا بِّذه تِّهٖ فا حَْا ِّ وا بِّرا ضْلِّ الٰلّه  36" "قُلْ بِّفا
 ۔ کرتے ہیںکی مہربانی سے سو اسی پر انکو خوش ہونا چاہئے ،یہ بہت  ہے ان چیزوں سے جو جمع  کہہ دیجئے  اللہ کے فضل سے اور اس ترجمہ:

 بچے کی تحنیک اورتحائف دینے کاحک: 

یہ لفظ    ، ڈالنا‘‘  کو چبا کر بچہ کے منہ میں  ’’کسی چیز  کا لغوی معنی ہے  بچے کو تحنیک کرنا سنت عمل ہے شریعت میں ثابت ہے،تحنیک"  

 عربی میں''تالو''کوکہتے ہیں، تو تحنیک کا مطلب ہوا  ’’ کھجور  

 

''سے لیاگیاہے،حن

 

 ‘‘۔ ''حن

 

وغیرہ کو چباکر بچے کے تالو پر مَل

37

 

 ن ہ ہے کہ   کسی نیک ،صالح ،متبع سنت بزرگ کے منہ میں چبائی ہوئی کھجوریا اس کے لعاب میں ملی ہوئی کوئی بھی میٹھی
 قہ
ب
 ’’تحنیک‘‘ کا طر

ہ لعا ب اس بچے کے پیٹ  چیز مثلاً شہد یایا کم از کم کوئی ایسی چیز جو آگ پر پکی ہوئی نہ ہو بچے کے منہ میں ڈال کے 
ت 
اس کے تالو  پر مل دی جائے،   تاکہ 

  رمیں چلا جائے اور اس طرح اس نیک بزرگ کی نیکی کے اثرات اس بچے کے اندرمنتقل ہوجائیں،افضل یہ ہے کہ تحنیک کھجور سے کی جائے اگر کھجو

اور نیک شخصیت سے تحنیک کرائی جائی،یانہ ہوتوکسی بھی میٹھی چیزشہد وغیرہ اس کے منہ میں ڈال کرتالو سے مل دی جائے   بزرگ    ،کسی بزرگ 

ان کی تحنیک فرمایا کرتے    صلى الله عليه وسلم کے پاس لے جاتے تھے اور آپ    صلى الله عليه وسلم اپنے نومولود بچوں کو رسول اللہ  خاتون سے کرالی جائے،صحابہ کرام  

تھے،

38

ان کی تحنیک فرماتے اور برکت کی دعاکرتے ۔  صلى الله عليه وسلم کے پاس بچوں کو لایا جاتا تو آپ  صلى الله عليه وسلم فرماتی ہیں کہ رسول اللہ  حضرت عائشہ

39

 

 مولود اور اس کے ماں باپ کو کپڑے وغیرہ دینا فی نفسہ جائز عمل 

 

 

 

 بچے کی پیدائش کے موقع پر اہل خانہ اور رشتہ دار وں کا بطور ِخوش

دینے کی صورت میں باعثِ ثواب بھی ہوجاتا ہے ،اورہدایا کالین دین کرنا سنت عمل   پر صلہ رحمی اور اقربا پروری کے تقاضہ سے ہے جو کسی موقع 

ہدیہ قبول فرماتے اور بدلے میں ہدیہ عنایت بھی فرمایاکرتے تھے ۔   صلى الله عليه وسلم رضی اللہ عنہافرماتی ہیں کہ رسول اللہ    بھی ہے ۔حضرت عائشہ

40

البتہ  

ج کی بنا پر ہونا عام ہوگیا ہو مثلاً :لوگوں کا کپڑے اوردوسے ہدایاوغیرہ  اس غرض سے دینا کہ وہ بھی ہمارے جہاں لین دین کا رواج محض رسم وروا 

 ن د ائش اورخوشی کے  مواقع پر کپڑے وغیرہدیں گے یا بدلہ پیش نظرہویا پھر منہ ملاحظہ کے طور پر دینا کہ اگر نہ دیں گے تو لوگ کیا
ی
 کہیں  یہاں

 ہو یانہ ہو دینے کو ضروری سمجھاجائےاور نہ ملنے یا کم ملنے کی صورت میں  زبان پر شکوہ وشکایات اورطعن وتشنیع   گے؟ اسی طرح دینے کی حیثیت 

اورکتنا دیا ؟فلاں نے توکچھ بھی نہیں اور اسی طرح لینے کے وق اس    جاری ہونا کہ فلاں نے کیادیا  دیا  یہ سب حساب کتاب کرتے رہنا۔دینے 

 وق کی چھوٹی بڑی رسمو
ِ
ہےاسی طرح کی دوسری غیرضروری پابندیوں پر مشتمل لین لین کی رسوم یقینا   قبیح ں کی رعایت ملحوظ رکھنا، ایسی رسوم

 واجب الترک ہیں۔ 

 سورج وچاند گرہن کاحک: 

ان چیزوں کی حوصلی شکنی   ،اسلام  اوربدعقیدگی ہے  ،یہ بھی محض ایک رسم  سورج وچاند گرہن کے وق جو دلہن کوچھپایاجاتاہے 

کے زمانے میں ایک دفعہ سورج گرہن لگا،اتفاق سے اس دن آپ صلی اللہ علیہ وسلم کے لخت جگر جناب ابراہیم رضی    صلى الله عليه وسلم کرتاہے ،رسول اللہ  

 نے سن کرفرمایا:  صلى الله عليه وسلم تولوگوں نے سمجھا کہ شاید گرہن وفاتِ ابراہیم رضی اللہ عنہ کی وجہ سے لگاہے آپ اللہ عنہ راہی عدم ہوگئے 

 41" " إنٰا الشمس والقمر آیتان ِّمِّن آیات ِّالله، لَ تنكسفان لْوت أحدٍ من الناس ولَ لْیاته
 ۔ سورج اور چاند اللہ سبحانہ وتعالی کی نشانیوں میں سے ہیں یہ کسی کی موت وحیات پر گرہن زدہ نہیں ہوتے ترجمہ:

 لہذایہ عقیدہ رکھنا کہ گرہن کے وق باہر نکلنے  ۔گرہن دیکھو توکھڑے ہوجاؤاورنما زپڑھو"ایک اورحدیث میں اضافہ ہے  :"جب تم  

 سے  خدانخواستہ کوئی نقصان ہوجائے گاجائز نہیں ہے ،قرآن کریم میں اللہ سبحانہ وتعالی نے ارشادفرمایا:" 

 ُ تابا الٰلّه ا كا یبْاناا اِّلَٰا ما نُوْنا "قُلْ لٰانْ یصُِّٰ ؤْمِّ ٰالِّ الُْْ ك لیْاتاوا فا عالاىاللٰههِّ هىنااوا وْل ما  42" لانااهُوا
اللہ ہی پر چاہیے کہ   ترجمہ: ،اور  کارساز ہمارا  اللہ نے ہمارے لئے، وہی ہے  دیا  گا مگر وہی جو لکھ  کو ہر گز نہ پہنچے  تو کہہ دے ہم 

 ۔ بھروسہ کریں مسلمان

 اسی طرح ایک اورجگہ ارشادرفرمایا: 

آ  ااہاا "ما نْ قابْلِّ اانْ نٰابْْا تهبٍ مِّٰ ْ كِّ كُمْ اِّلَٰا فِِّ ْْٓ اانْفُسِّ لَا فِِّ یْباۃٍ فِِّ الَْارْضِّ وا صِّ نْ مُٰ ابا مِّ یْرٌ  ۰۰ااصا لِّكا عالاي اللہِّ یاسِّ  43" اِّنٰا ذه
جوزمین میں نازل ہوتی یاتمہاری جانوں کو لاحق ہوتی ہومگر وہ ایک کتاب میں اس وق سے   کوئی مصیبت ایسی نہیں ہے ترجمہ:

 درج ہے جب ہم نے ان جانوروں کو پیدا ہی نہیں کیاتھا۔یقین جانو یہ بات اللہ کے لیے بہت ہی آسان ہے۔ 

کھنا کہ چاند گرہن کے وق بچوں یابڑوں پر کوئی  معلوم ہوکہ نفع ونقصان محض اللہ سبحانہ وتعالی کے اختیا رمیں ہے اس لیے یہ عقیدہ ر 

 آفت مصیبت ٹوٹتی ہے جائز نہیں ہے،یہ قرآن وسنت کے خلاف ہے۔ 

 بچے کی پیدائش پر رنگ پانی کھیلنے کاحک: 

ی کاحک: 

ھ

 

پ لی ٹ

 

کی   وبچہ  زچہ  اوراس سے مقصود  آتی ہے  اپنے گھر لے  دیکھ بھال کے لیے  ماں  کی  اس  کو  حاملہ  ی یعنی 

ھ

 

پ لی ٹ

دیکھ بھال ہوتی   کی  صحت 

والےبخوشی   دیکھ بھال اچھے طریقے سے کرسکتی ہے،اس لیےاگرلڑکی کے سسرال  کی  اپنی بیٹی کی صحت  ماں ہی  نازک وق میں  ہے،اوراس 

ی فی نفسہ مباح امر ہےاس میں گناہ کی کو

ھ

 

پ لی ٹ

ئی وجہ اجازت دے دیں تو اس میں کوئی حرج نہیں بلکہ بعض حالات میں یہ امرمستحسن ہے۔لہذا

نہیں ہے۔ 

44

 

 بچے کے گلے میں چمڑی ،تختی وغیرہ ڈالنے کاحک: 

بچے کے گلے میں سونے کی تختی یاڈھولنے میں تعویزڈال کردینا شرعامنع ہے کیونکہ سونا ویسے بھی مرد پر حرام ہے لہذابچے )اولاد  

اورڈھولن عموماحفاظت کے یہ ہے کہ تختی  وجہ  ،دوسری    نقطہ نظرسے پہنایا جاتاہے یہ بھی ناجائز ہے،حضرت علنرینہ( کوبھی پہناناحرام ہے 

 :نے ایک  مرتبہ ایک ہاتھ میں سونا اور دوسرے ہاتھ میں ریشم لے کر ارشاد فرمایا صلى الله عليه وسلم رضی اللہ تعالی عنہ سےروایت ہے کہ رسول اللہ 

 "یہ دونوں میری امت کے مردوں پر حرام ہیں"۔45" "ان هذین حرام علَ ذکورامتی
لہذابربناء ایں حدیث سونے کی تختی یاڈھولن بچے کے گلے میں ڈالنا جائز نہیں ہے ،البتہ بچی کے گلے میں بغیر کسی خاص پس منظرکے  

کی   بات چمڑی  ،بدنظری برحق  ڈال سکتے ہیں۔رہی  دونوں صورتوں میں بے اصل ہے  ڈالی جائے یابچے کے  اگر حاملہ عورت کے گلے میں  تویہ 

للہ   رسول  کہ  اوروجہ ہوسکتی ہے جیسا  یاکوئی  کو لگ سکتی ہے،خوبصورتی  انسان  کی   صلى الله عليه وسلم ہے،یہ کسی بھی صورت میں کسی بھی  کو بھی نظرلگانے 

 : ارشادباری تعالی ہےکوشش کی گئی چنانچہ قرآن کریم کی سورت القلم میں

جْ  ا نٰاہٗ لْا یاقُوْلوُْنا اِّ كْرا وا عُوا الذِّٰ ِّ ا سَا ٰا ہِّمْ لْا ارِّ رُوْا لایزُْلِّقُوْناكا بِّاابصْا فا ینْا كا اِّنْ یٰاكاادُ الٰاذِّ يّْ "وا لامِّ لٰعْه كْرٌ لِّ اِّلَٰا ذِّ ا ہُوا ما  46"نُوْنٌ، وا

اآنکھوں سے تمہیں   ترجمہ: تیز  تیز  اپنی  یہ  کہ  توایسا لگتاہے  بات سنتے ہیں  یہ  کی  وہ نصیحت  لوگوں نے کفراپنا لیاہے جب  جن 

 ۔ ڈگمگادیں گے اور وہ کہتے ہیں کہ یہ شخص تو دیوانہ ہے 

ابٍ   نے جب اپنے بیٹوں کونصیحت کی توفرمایا: ؑاسی طرح حضرت یعقوب اابوْا نْ  ادْخُلوُْا مِّ وٰا دٍ  احِّ وٰا ن ْ باابٍ  ٰا لَا تادْخُلوُْا مِّ قاالا یهبانِّ "وا
قاۃٍ  رِّٰ تافا يْءٍ  ۰۰مُٰ نْ شا نا اللہِّ مِّ ْ عانكُْمْ مِّٰ آ اغُنِّْ ما ٰالتُْ  ۰۰اِّنِّ الْْكُْمُ اِّلَٰا لِّلہِّ  ۰۰وا ك ِّٰلوُْنا  ۰عالایہِّْ تاوا ك تاوا ٰالِّ الُْْ ك لیْاتاوا عالایہِّْ فا 47" وا

 

 !تم سب ایک دروازے سے داخل نہ ہونا بلکہ مختلف دروازوں داخل ہونا میں اللہ مشیت  ؑاوریعقوب ترجمہ:

  

  
 نے کہامیرے ب

اور جن جن کو بھرسہ کرنا ہو انہیں چاہیے   کہ اسی پر سے تہیں نہیں بچا سکتا حک اللہ کے سوا کسی کانہیں چلتا اسی پر میں  نے بھروسہ کررکھا ہے 

 ۔ بھروسہ کریں

نے ارشادفرمایا:"نظربد کالگ جانابرحق    صلى الله عليه وسلم  میں بھی نظربد کے بارے میں آیا ہے ،ایک حدیث میں رسول اللہ  اسی طرح احادیث

اورفرمایا:اگرتقدیر    ہے،بری نظرسے اللہ کی پناہ طلب کیاکروکہ نظربد لگ جانا برحق ہےیہ انسان کو قبرتک اوراونٹ کو ہانڈی تک پہنچا دیتی ہے، 

قرآن واحادیث کی یہ نصوص نظرِبدکے برحق ہونے کوواضح کررہی ہیں لیکن اس کاعلاج بھی ۔تووہ نظربد ہےسے کوئی چیز سبقت کرسکتی ہے  

 نے بیان فرمادیا،آپ ؑ نے اس سے حفاظت کی دعاسکھلائی جودرج ذیل ہے: صلى الله عليه وسلم رسول اللہ 

 48""اعوذبكلمات  اللہ التامۃمن شركل شیطان وہامہ ومن كل عيّ لَمہ 
نظرِ بد کی جڑمیں چونکہ حسد کاجذبہ کارفرماہوتا ہے اس لیے اس کے توڑکے لیے معوذتین سکھلائیں۔ 

49

لہذاچمڑی اور ڈھولن ڈالنے 

 ادعیۃ ماثورہ سکھائی جائیں اور جب تک وہ سیکھنے کے قابل نہیں ہوجاتےا ن پرپڑھ کر دم بھی کی جاسکتی ہیں۔کی بجائے بچوں کی 

  بچے کے ساتھ چھری اورلوہارکھنےکاحک: 

اوردلہاکےساتھ چھری یالوہےکی کوئی چیز رکھنےکےرواج کےپسِ منظرمیں جنات سےحفاظت کانقطہ نظرکارفرماہوتاہے،   نومولود 

 شک نہیں کہ جنا ت انسانوں پر اثرانداز ہوتے ہیں اور نقصان بھی پہنچاتے ہیں ،لیکن ان سے حفاظت اور بچنے کا جو طریقہ یہاں کے  اس میں کوئی

ی  لوگوں  میں پایاجاتاہے یہ سراسرناجائز اور ممنوع ہے۔جنات سے حفاظت کے لیے ادعیہ ماثورہ اورقرآنی آیات تلقین کی گئی ہیں ان کی پابند

 شرسے بچاجاسکتاہے ،سورۃ اللناس کے ترجمۃ پرہی اگرغورکرلیا جائے تو اس میں واضح طورپراللہ سبحانہ وتعالی کی پناہ میں آنے کاذکر  سے ان کے

ت  کی تلاو ہے اورجب انسان اللہ سبحانہ وتعالی کی پناہ میں آجاتاہےتو جن وانس انسان کوبال برابربھی تکلیف نہیں پہنچاسکتے۔اسی طرح آیۃ الکرسی  

کی ایک روایت حضرت ابوھریرہ رضی اللہ تعالی عنہ سے منقول ہے کہ آپ    صلى الله عليه وسلمبھی ان کے شر سے حفاظت کابہترین ذریعہ ہے ۔رسول اللہ  

نے فرمایا:کہ سورہ بقرہ میں ایک آیت ہے جو سیدہ آیات القرآن ہے ،وہ جس گھر میں پڑھی جائے شیطان اس گھر سے نکل جاتاہے۔

50

 

 کاحک: نام رکھنے  

ابودرداء  اوراولاد کاحق ہے،چنانچہ حضرت  اوربامعنی نام رکھنا شریعت کاحک  وہ   بچے کاخوبصورت  رضی اللہ تعالیٰ عنہ سے منقول ہے 

را جائے گا لہذا تم اپنے اچھے نام  نے فرمایا: "قیامت کے دن تم کو تمہارے اور تمہارے باپ کے ناموں سے پکا  صلى الله عليه وسلم فرماتے ہیں کہ رسول اکرم  

رکھو"

51

 عنہ سے مروی ہے کہ رسول اللہ    اسی طرح ایک اورروایت میں حضرت عبداللہ ابن عمر
ٰ
نے فرمایا:"اللہ کے ہاں    صلى الله عليه وسلم رضی اللہ تعالٰ

ہیں" عبدالرحمانتمہارے پسندیدہ نام عبداللہ اور 

52

 

نے صحابہ اور صحابیات میں   صلى الله عليه وسلم ایسے نام رکھنا جس کے کوئی معنی نہ بنتے ہوں یاغلط بنتے ہوں جائز اورپسندیدہ نہیں ہے رسول اللہ  

 م ،صحابہ کرام کے نام پر رکھنا پسندیدہ ہے۔ سے بعض کے نام تبدیل فرمائے۔لہذابچوں کے نام بامعنی اورانبیاء کرام علیہم السلا 

 بچے کی مالش /آڈھائی کاحک: 

اور   اور تیل سے اس کی مالش کرنا بھی شامل ہے ،محمود  بچے کی حفاظت کے لیے اس کے جسم کی دیکھ بھال کرنا جس میں اسے نہلانا 

نعمت کاحق یہ ہے کہ اس کی پرورش اوردیکھ بھال اچھے طریقے سے  کی جائے  پسندیدہ بات ہے ،اللہ سبحانہ وتعالی نے اتنی عظیم نعمت دی ہے تو اس  

کی  اور اس عمر میں اس کی اس طرح حفاظت کی جائے کہ بچہ صحت مند ہواور اس کی نشوونما اچھے طریقے سے ہو،یہ سب باتیں اللہ سبحانہ وتعالی  

 ارشادباری ہے۔" طرف سے عطاکردہ نعمت کے شکرانے کے طورپر ہیں ،سورۃ الانفطارمیں 

(َۙ لاكا دا عا ىكا فا وٰه سا لاقاكا فا یْ خا ؕ)(۷الٰاذِّ باكا كٰا آءا را ا شا ةٍ مٰا ْْۤ اایِّٰ صُوْرا َۙ(۸فِِّ ینِّْ بوُْنا بِّالدِّٰ ذِّٰ الَٰا بالْ تُكا  53"ك
  کیا،جس صورت میں چاہااس نے تجھے جوڑکر جس نے تجھے پید اکیا پھر تجھے ٹھیک ٹھاک بنایا،پھر تیرے اندراعتدال پیدا   ترجمہ:

 ۔ تیارکیا،ہرگزایسانہیں ہوناچاہیے لیکن تم جزاء وسزاکوجھٹلاتے ہو 

 عورت کاچلہ کرنے کاحک: 

اسلام دین فطرت اور صفائی ستھرائی کادین ہے ،یہ اپنے ماننے والوں کو پیدائش سے لے کرقبرتک کے مسائل سے آگاہ اورراہنمائی  

 بھی پہلوایسا نہیں جہاں اسلامی تعلیمات ہماری راہنمائی نہ کرتی ہوں،انہیں تعلیمات میں سے طہارت اور پاکیزگی بھی اہم  کرتاہے،زندگی کاکوئی

حک ہے،مردوں کے جنابت سے پاک ہونے اور خواتین کے حیض ونفاس کے مسائل تفصیل سے بیان کیے گئے ہیں،بچے کی پیدائش کے بعد جو  

 ،اس کی زیادہ سے زیادہ مدت چالیس دن ہوتی ہے اس کے بعد عورت پاک ہوجاتی ہے،اس سماج اور معاشرے خون آتاہے اسے نفاس کہتے ہیں

ہے تو    میں زچہ عموماگیارہ دن بعد غسل کرلیتی ہے لیکن ابھی وہ پاک شمار نہیں ہوتی ،اسی طرح جب وہ چالیس دن مکمل کرلیتی ہے اور غسل کرلیتی

 ن ہ نہا
چ لہ ارشاد  اسے یہاں کی زبان میں  اور پاکیزگی کے اصول کے عین مطابق ہے،قرآن کریم میں سورت مدثرمیں  نا کہتے ہیں ،یہ بالکل فطرت 

رْ باری تعالی ہے : ہِّ طا ثِّیااباكا فا 54""وا
 ."اوراپنے کپڑوں  کوپاک رکھو"۔

یضِّْ ارشاد باری تعالی ہے :اسی طرح سورۃ البقرہ میں   حِّ الْْا عانِّ  لوُْناكا  یاسْــ اـ ااذًى  ۰۰"وا هُوا یضِّْ   ۰قُلْ  حِّ الْْا فِِّ  اءا  النِّٰسا لوُا  اعْتازِّ لَا   ۰فا وا
تٰیه یاطْہُرْنا  بوُْهُنٰا حا كُمُ اللہُ  ۰تاقْرا را یثُْ ااما نْ حا اْتُوْهُنٰا مِّ رْنا فا ہٰا ا تاطا اِّذا ابِّ  ۰۰فا ینْا اِّنٰا اللہا يُُِّبُٰ التٰاـوٰا رِّ ہِّٰ تاطا يُُِّبُٰ الُْْ 55" يّْا وا

 

اور لوگ آپ سے حیض کے بارے میں پوچھتے ہیں، آپ کہہ دیجیے کہ وہ گندگی ہے لہذا حیض کی حالت میں عورتوں سے   ترجمہ:

 وہ پاک نہ ہوجائیں ان سے قربت )یعنی جماع( نہ کرو، ہاں جب وہ پاک ہوجائیں تو ان کے پاس اسی طریقے سے جاؤ جس الگ رہو، اور جب تک

طرح اللہ نے تمہیں حک دیا ہے، بیشک اللہ ان لوگوں سے محبت کرتا ہے جو اس کی طرف کثرت سے رجوع کریں اور ان سے محبت کرتا ہے جو  

 ۔ خوب پاک صاف رہیں 

ارشاد ہے: اسی طرح حد 56"الطہورشطرالَیمان"یث مبارکہ میں 
شریعت اسلامی میں بعض حالات ۔"صفائی ایمانکا جزہے"۔

اور بعض صورتوں میں مسنون ہےجیسے جمعہ وعیدین وغیرہ،حالت ِ  پاکی کی حالت  اورحیض ونفاس سے    میں غسل فرض ہے جیسے غسل جنابت 

 ن ہ  نفاس سے پاک ہونے کی صورت میں غسل فرض  
ہوتاہے اور عموما نفاس سے خواتین چالیس روز بعد پاک ہوتی ہیں اس لیے اس غسل کانام چ لہ

 نہانا رکھ دیا گیا ہے ،اورایسے مواقع پر شیرینی تقسیم کرنا اورکچھ پکانا یہ سماجی رسم ورواج ہےشریعت میں اس کی کوئی اصل نہیں۔

ے جھولے میں ڈالنے کاحک: 
ھ
گ

 

 ن
پ ی

 بچے کو 

یہ سب   اس میں کوئی گناہ کی بات نہیں ہے،البتہ  وآرام کے سامان تیارکرنا شرعامحمودومطلوب ہے  بچے کی نشوونما کے لیےراحت 

،اس میں کوئی گناہ کی بات  ،اسی طرح ترکھان اگرخوبصورت جھولابناکردیتاہے تویہ بھی جائز ہے  اورحدودمیں رہ کرکیاجائے توبہترہے    اعتدال 

 کاخیال رکھا جائے کہ اس کو اس کی اجرت مکمل دی جائے کسی قسم کاباراس پر نہ  ڈالاجائے اوراسی طرح وہ بھی بخوشی بنا کردے  نہیں ہے البتہ اس 

 طہوربٹھانے/ختنہ کرنے کاحک: 

وتعالی سبحانہ  اللہ  جسے  ہر مسلمان  لیے  ،اس  ہے  سے  شعارمیں  کے  اسلام  اور  کرام  انبیاء  کیاگیاکہ ختنہ سنت  عرض  پہلے    جیساکہ 

  اولادِنرینہ سے نوازتے ہیں تو وہ اپنے بچے کابچپن ہی میں ختنہ کرادیتاہے ،اس کے لیے باقاعدہ کسی تقریب اوردعوت کے بارے میں یہ تفصیل 

ختنہ مسنون اور شعائر اسلام میں سے ہے۔بچوں کے ختنے کی شادی یعنی بچوں کا ختنہ کرانے کے وق تقریبات و دعوت کرنے ،کرانے کی    ہے۔

 صورتیں ہو سکتی ہیں:  تین

 ( اگر محض ایک سنت عمل کے شکرانے کے طور پر کیا جائے اور اس میں غلط رسومات اور ناجائز امور سے بچا جائے تو جائز ہے۔1)

 ( اگر اس دعوت کو ضروری یا دین کا حصہ سمجھ کر کیا جائے تو شرعاناپسندیدہ اور ناجائز ہے۔ 2)

و رواج کے  3) اور اگر محض رسم  طور پر کیا جائے تب بھی ایسے رسموں سے بچنا چاہیے کہ اسلام میں اس کا ثبوت نہیں،بلکہ مسند احمد کی اس   ( 

"دعي عثمان بن أبي العاص رضي اللہ عنہ إلی ختان فأبی أن یَیب فقیل لہ فقال إنا کنا لَ نأتي الختان علَ عہد رسول  روایت
"عثمان بن ابی العاص رضی اللہ تعالی عنہ کو ختنہ پردعوت دی گئی توانہوں نے شرکت سے یہ کہتے ہوئے انکارکردیاکہ  ․"ولَ ندعی لہ  صلى الله عليه وسلم اللہ  

کل کا  ہم رسول اللہ کے زمانے میں ایسی دعوتیں نہ کرتے تھے اورنہ ہمیں بلایاجاتاتھا" سے اس کی ممانعت ثابت ہوتی ہے۔معلوم ہوا کہ یہ آج  

رواج نہیں بلکہ بہت پہلے سے چلا آرہا ہے ۔اور اس کو ترک کرنا  غلط رسومات کا راستہ بند کرنا ہے جو مستحسن ہے۔ 

57

 

 جھنڈاتارنے کاحک: 

پیدائش کے ساتویں روزنومولود کے بال اتارنا جسے یہاں کی زبان میں جھنڈکہاجاتاہے اورعقیقہ کرنا مستحب عمل ہے اوریہ عمل ایک 

کے    دن انجام دینا چاہیے یعنی جس دن بال اتاریں اسی دن عقیقہ کردینا چاہیے،لیکن اس کے لیے باقاعدہ کسی تقریب کااہتمام کرنا یاکسی بزرگ ہی  

احتراز لازم ہے۔ اتروانا یہ شرعاثابت نہیں ہے لہذااس سے  درباریاکسی خاص جگہ پرجاکربال  اور  پر بالوں کی لٹ چھوڑدینا  حضرت سمرہ بن  نام 

 : نے فرمایا  صلى الله عليه وسلم رضی اللہ تعالی عنہ  سے مرفوعا روایت ہےوہ فرماتے ہیں کہ نبی کریم  جندب

 "  سابعه، ويُلق ویسم  رهینۃ بعقیقته،تذبح عنه یوم غلَم كل "
ہر بچہ اپنے عقیقہ کے ساتھ گروی ہے، ساتویں دن اس کی طرف سے )جانور( ذبح کیا،اس کا ) بچہ کا( سر منڈایا جائے اور   ترجمہ:

اس کا نام رکھا جائے 

58

 

 :  خلاصہ کلام 

انسانی زندگی کے مختلف مواقع میں رسم ورواج آتے ہیں جیسے پیدائش ،شادی،وفات،وغیرہ کی رسومات ،ان مواقع میں سے ایک 

گودبھرائی ،حاملہ کاچاند گرہن کے وق  موقع بچے کی پیدائش بھی ہے اس موقع پر جورسم رواج روہی کے سرائیکی وسیب میں رائج ہیں وہ یہ ہیں  

اورہدایادینا،دائی کاموکھ لینا،چھٹی کرنا/ناباہر نہ نکلنا،بیٹے ی(،گھٹی لگانا،مبارکباد 

ھ

 

پ لی ٹ

 و ٹی)
پ لہ
پانی کھیلنا،گلے میں چمڑاڈالنا، پر رنگ  م   کی پیدائش 

/ختنہ  ڈالنا،طہوربٹھانا  میں  یاجھولے  ے 
ھ
گ

 

 ن
پ ی

کو  ن ہ،بچے 
اورچ لہ ڈالنا،گیارہوں  رکھنا،ڈھولنا  بنانااورچھری  ھ 

چ ل
کرنا/سونڑ،   رکھنا،آڈھنا/مالش 

اور کچھ مباحات میں آتے ہیں    تحنیک کرناکرنا،جھنڈ اتارنا،وغیرہ ان رسوم ورواجات میں سے کچھ ایسے ہیں جو سنت ہیں جیسے ختنہ ،عقیقہ ،نام رکھنا ،

نفسہ جائز ومباح عمل    کی پیدائش کے موقع پر اہل خانہ اور رشتہ دار وں کا بطور ِخوشی نومولود اور اس کے ماں باپ کو کپڑے وغیرہ دینا فی  جیسے  بچے 

جبکہ کچھ رسوم ورواجات ناجائز ہیں  پر صلہ رحمی اور اقربا پروری کے تقاضہ سے دینے کی صورت میں باعثِ ثواب بھی ہوجاتا ہے ،  ہے جو کسی موقع 

 چیزوں کی حوصلی شکنی کرتاہے۔ سورج وچاند گرہن کے وق جو دلہن کوچھپایاجاتاہے ،یہ بھی محض ایک رسم اوربدعقیدگی ہے ،اسلام ان جیسے 

بیٹے   پیدائش پر خوش ہونا ،مبارکباد دینا اورمٹھائی وغیرہ دینا جائز اورثابت ہےمنع نہیں ہے البتہ اس بات کادھیان ضروری ہے کہ یہ نہ ہوکہ تنبیہ:

اور اس کی مبارکب باد نہ دی جائے یہ جاہلیت کاطرز  کی پیدائش پر تو خوشی کااظہارکیا جائے اور بیٹی کی پیدائش پر رنجیدہ اور کبیدہ خاطر ہوا جائے  

 کی صورت  ہے ،اوراسلام نے اس کو کبھی پسند نہیں کیا ۔اسی طرح ہدایا کی لین دین مباح ہے لیکن اس کو ضروری نہ سمجھاجائےاور نہ ملنے یا کم ملنے

  دیا ؟فلاں نے توکچھ بھی نہیں دیا  یہ سب حساب کتاب کرتے رہنامیں  زبان پر شکوہ وشکایات اورطعن وتشنیع  جاری ہونا کہ فلاں نے کیادیا اورکتنا

 رسم ہے۔  قبیح

 نومولود اوردلہاکے ساتھ چھری یالوہے کی کوئی چیز رکھنے کے رواج کے پسِ منظرمیں جنات سے حفاظت کانقطہ نظرکارفرماہوتاہے،

ن بھی پہنچاتے ہیں ،لیکن ان سے حفاظت اور بچنے کا جو طریقہ یہاں کے  اس میں کوئی شک نہیں کہ جنا ت انسانوں پر اثرانداز ہوتے ہیں اور نقصا

ہی   ہے۔۔ایسے  ممنوع  اور  سراسرناجائز  یہ  پایاجاتاہے  میں  میں  لوگوں   زبان  کی  یہاں  جسے  اتارنا  بال  کے  روزنومولود  ساتویں  کے  پیدائش 

ینا چاہیے یعنی جس دن بال اتاریں اسی دن عقیقہ کردینا چاہیے،لیکن  جھنڈکہاجاتاہے اورعقیقہ کرنا مستحب عمل ہے اوریہ عمل ایک ہی دن انجام د

 ۔ کسی بزرگ کے نام پر بالوں کی لٹ چھوڑدینا اور درباریاکسی خاص جگہ پرجاکربال اتروانا یہ شرعاثابت نہیں ہے لہذااس سے احتراز لازم ہے

 حوالہ جات 

